
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada “O‘zbekiston—2030” strategiyasi doirasida hududlarda xizmat ko‘rsatish sohasini 
rivojlantirish vazifalari hamda global raqobat sharoitida barqaror iqtisodiy o‘sishni ta’minlash zarurati nuqtai nazaridan 
marketing strategiyasining o‘rni va ahamiyati tahlil qilinadi. Xizmatlar bozorida raqobatbardoshlikni oshirish, mijozlar 
ehtiyojlariga mos xizmatlar taklif etish, brendni shakllantirish, xizmatlar sifatini ta’minlash hamda zamonaviy marketing 
vositalaridan samarali foydalanish masalalari amaliy jihatdan yoritib beriladi.

Kalit so‘zlar: xizmat ko‘rsatish, servis, marketing strategiyasi, raqobatbardoshlik, mijozlar ehtiyoji, fidoyi mijozlar, xizmat 
ko‘rsatish sifati.
Abstract. This article analyzes the role and importance of marketing strategy in the context of implementing the 
“Uzbekistan–2030” Strategy, aimed at developing the service sector in the regions and ensuring sustainable economic 
growth under conditions of global competition. The study practically examines effective approaches to enhancing 
competitiveness in the services market, offering customer-oriented services, building strong brands, ensuring service 
quality, and utilizing modern marketing tools.

Keywords: service sector, services, marketing strategy, competitiveness, customer needs, customer loyalty, service 
quality.
Аннотация. В статье анализируется роль и значение маркетинговой стратегии в контексте реализации стратегии 
«Узбекистан—2030», направленной на развитие сферы услуг в регионах, а также необходимости обеспечения 
устойчивого экономического роста в условиях глобальной конкуренции. В практическом аспекте рассматриваются 
вопросы повышения конкурентоспособности на рынке услуг, формирования предложений, ориентированных 
на потребности клиентов, развития бренда, обеспечения качества услуг и эффективного использования 
современных маркетинговых инструментов.

Ключевые слова: сфера услуг, сервис, маркетинговая стратегия, конкурентоспособность, потребности клиентов, 
лояльные клиенты, качество услуг.

K I R I S H
Xalqimizning erkin va farovon, qudratli Yangi O‘zbekistonni barpo etishga qaratilgan xohish-irodasini 

ro‘yobga chiqarish, har bir fuqaro uchun o‘z salohiyatini to‘liq namoyon etishga xizmat qiladigan zarur shart-
sharoitlarni yaratish, sog‘lom, bilimli va ma’naviy barkamol avlodni tarbiyalash, shuningdek, global ishlab 
chiqarish tizimining muhim bo‘g‘iniga aylangan barqaror va raqobatbardosh iqtisodiyotni shakllantirish hamda 
adolat, qonun ustuvorligi, xavfsizlik va barqarorlikni kafolatli ta’minlash maqsadida “Yangi O‘zbekiston” taraqqiyot 

strategiyasini amalga oshirish jarayonida orttirilgan tajriba va jamoatchilik muhokamalari natijalari asosida 
O‘zbekiston Respublikasi Prezidenti tomonidan 2023-yil 11-sentyabrda PF-158-sonli “O‘zbekiston—2030” 
strategiyasi to‘g‘risidagi farmon1 qabul qilindi.

Mazkur farmonga muvofiq, barqaror iqtisodiy o‘sish orqali aholi farovonligini yuksaltirish doirasida 
hududlarda xizmatlar sohasini jadal rivojlantirish ustuvor vazifa sifatida belgilandi. Xususan, xizmat ko‘rsatish 
va servis tarmoqlarini kengaytirish orqali xizmatlar hajmini sezilarli darajada oshirish, o‘rta va yirik shaharlar 
hamda aholisi 300 ming kishidan ortiq bo‘lgan hududlarda zamonaviy bozor, IT, ta’lim, tibbiyot, yuridik, san’at, 
turizm, mehmonxona, umumiy ovqatlanish va transport xizmatlarini rivojlantirish, shuningdek, shaharsozlik 
loyihalari doirasida infratuzilmasi mavjud, aholi gavjum ko‘chalardagi bo‘sh yer maydonlaridan oqilona 
foydalanish orqali savdo, maishiy, sayilgoh va ko‘ngilochar xizmatlar tarmog‘ini kengaytirish ko‘zda tutilgan. 
Bundan tashqari, shahar markazlarida xizmat ko‘rsatishga ixtisoslashgan markaziy ko‘chalarni tashkil etish, 
“Yangi O‘zbekiston” massivlari va xalqaro avtomobil yo‘llari bo‘yida zamonaviy savdo hamda servis obyektlarini 
barpo etish, bozorlarni ilg‘or loyiha tashkilotlari ishtirokida xavfsizlik va qulaylik talablariga to‘liq javob beradigan 
savdo majmualariga aylantirish vazifalari ham belgilab berilgan.

Mazkur ustuvor yo‘nalishlardan kelib chiqib, xizmat ko‘rsatish sohasining savdo, maishiy, sayilgoh va 
ko‘ngilochar xizmatlarini rivojlantirishda marketing strategiyasidan samarali foydalanish alohida ahamiyat kasb 
etadi. Chunki bugungi kunda xizmatlar bozorida raqobat muhiti tobora murakkablashib bormoqda. Texnologik 
taraqqiyot, ijtimoiy-iqtisodiy munosabatlardagi o‘zgarishlar hamda globallashuv jarayonlari xizmat ko‘rsatish 
subyektlaridan yangi yondashuvlar va innovatsion yechimlarni talab etmoqda. Shu bois marketing strategiyasi 
nafaqat korxonaning bozordagi mavqeini mustahkamlash, balki uning raqobatbardoshligini oshirishning muhim 
strategik vositasi sifatida namoyon bo‘ladi.

Ilmiy-nazariy jihatdan strategiya mujassamlashtirilgan rejalashtirish siyosati bo‘lib, u xo‘jalik faoliyatida 
korxonaning uzoq muddatli rivojlanish yo‘nalishlarini belgilashga xizmat qiladi. Shu nuqtai nazardan, xizmat 
ko‘rsatish sohasida marketing strategiyasining vazifalaridan oqilona va tizimli foydalanish raqobatbardoshlikni 
ta’minlashning ustuvor sharti hisoblanadi.

M A V Z U G A  O I D  A D A B I Y O T L A R  S H A R H I
Marketing strategiyasi xizmat ko‘rsatish sohasida raqobatbardoshlikni ta’minlashning muhim nazariy 

va amaliy vositasi sifatida ko‘plab olimlar tomonidan keng tadqiq etilgan. Jumladan, Ibodov (2022-yil) 
marketing tadqiqotlarini bozor ehtiyojlarini aniqlash hamda mijozlarga mos qiymat taklifini shakllantirishning 
muhim mexanizmi sifatida talqin etadi. Kotlyarevskaya (2019-yil) strategik marketing orqali tashkilotlarning 
uzoq muddatli barqaror rivojlanishini ta’minlash, bozor segmentatsiyasini samarali amalga oshirish va 
raqobatchilardan farqlanish imkoniyatlarini kengaytirish mumkinligini ilmiy jihatdan asoslab beradi. Voronin 
(2019-yil) esa korxona strategiyasini tanlash jarayonida tashqi muhit omillari va ichki salohiyat uyg‘unligini 
muhim metodologik shart sifatida ko‘rsatadi.

Xizmat ko‘rsatish sohasiga xos marketing yondashuvlari asosan xizmat sifati, brendni shakllantirish va 
mijozlar bilan barqaror munosabatlarni rivojlantirishga tayanishini Yаrunina (2020-yil) o‘z ilmiy tadqiqotlarida 
ta’kidlaydi. Homburg va hammualliflar (2020-yil) marketing mukammalligi korxonalarning investitsion 
jozibadorligi hamda bozor qiymatini oshirishga bevosita ta’sir ko‘rsatishini ilmiy asoslab bergan. Shuningdek, 
“O‘zbekiston—2030” strategiyasida hududlarda xizmatlar sohasini rivojlantirish ustuvor yo‘nalish sifatida 
belgilanishi marketing strategiyalarini amaliyotga joriy etish zaruratini yanada kuchaytiradi.

T A D Q I Q O T  M E T O D O L O G I YA S I
Mazkur tadqiqotda xizmat ko‘rsatish sohasida marketing strategiyasining raqobatbardoshlikni oshirishdagi 

rolini o‘rganish maqsadida kompleks ilmiy yondashuv qo‘llanildi. Tadqiqotning nazariy asosini marketing, 
strategik boshqaruv hamda xizmatlar iqtisodiyoti yo‘nalishidagi ilmiy manbalar tashkil etadi. Tahlil jarayonida 
mantiqiy umumlashtirish, taqqoslash va tizimli yondashuv usullaridan samarali foydalanildi. Shuningdek, 
normativ-huquqiy hujjatlar, xususan, “O‘zbekiston—2030” strategiyasi doirasida belgilangan maqsad va 
vazifalar chuqur tahlil qilinib, ularning xizmatlar sohasi rivojiga ta’siri baholandi.

Tadqiqotning empirik qismi asosan konseptual va tavsiyaviy yo‘nalishga ega bo‘lib, xizmat ko‘rsatish 
subyektlarida marketing strategiyalarini amaliyotda qo‘llash tajribalarini umumlashtirishga qaratildi. Marketing 
strategiyasining asosiy elementlari — maqsadli auditoriyani aniqlash, raqobat muhitini tahlil qilish, brendni 
rivojlantirish hamda xizmatlar sifatini oshirish mexanizmlari — mantiqiy tahlil asosida o‘rganildi. Olingan 
natijalar ilmiy jihatdan asoslangan xulosalar chiqarish va amaliy takliflar ishlab chiqish uchun metodologik asos 
bo‘lib xizmat qildi.

1	  Oʻzbekiston Respublikasi Prezidentining Farmoni, 11.09.2023 yildagi PF-158-son https://lex.uz/ru/docs/-6600413 

T A H L I L  V A  N A T I J A L A R
Erkin bozor munosabatlari sharoitida strategiya korxonaning uzoq muddatli rivojlanishini ta’minlovchi 

muhim boshqaruv vositasi sifatida namoyon bo‘lib, bir qator o‘ziga xos xususiyatlarga ega. Strategiya, avvalo, 
tezkor harakat bilan yakunlanadigan jarayon emas, balki korxonaning barqaror o‘sishi va mustahkamlanishini 
ta’minlovchi umumiy yo‘nalishlarni belgilashga xizmat qiladi. Ifodalangan umumiy strategiya strategik 
loyihalarni ishlab chiqishda izlanish va tahliliy yondashuvdan foydalanish imkonini berishi, shuningdek, 
muayyan yo‘nalishlarda mavjud imkoniyatlarni samarali amalga oshirish hamda strategik maqsadlarga mos 
kelmaydigan variantlardan ongli ravishda voz kechishni ta’minlashi lozim. Real iqtisodiy sharoitda korxona 
belgilangan maqsadlarga erishguniga qadar strategiyaga ehtiyoj saqlanib qoladi, maqsad amalga oshirilgach 
esa strategiyaning ahamiyati o‘zgarib boradi. Aksariyat hollarda strategiyani ishlab chiqish raqobat muhiti 
sharoitida amalga oshiriladi va strategik qarorlar qabul qilish jarayonida aniq raqobatchilarni aniqlash bilan 
birga muhim axborotlar shakllanadi. Shu bois strategiyaning muvaffaqiyatli qo‘llanilishi raqobat muhitini chuqur 
tahlil qilish bilan uzviy bog‘liqdir.

Strategiya biznes maqsadlarini amalga oshirish, mahsulot va xizmatlar uchun mustahkam hamda ijobiy 
obro‘-e’tiborni shakllantirish, shuningdek, iste’molchilar tomonidan tanlanish ehtimoli yuqori bo‘lgan takliflarga 
e’tiborni yo‘naltirishda muhim ahamiyat kasb etadi. U iste’molchilarning xabardorligini oshirish va sotuv hajmini 
ko‘paytirish maqsadida bir yoki bir nechta asosiy g‘oyalarni yagona konsepsiya doirasida birlashtiradi. Strategik 
muqobil yo‘lni tanlashga ta’sir ko‘rsatadigan omillar doirasi nihoyatda keng bo‘lib, ularni miqdoriy jihatdan 
baholash murakkab jarayon hisoblanadi. Mazkur omillar orasida korxonaning tashqi muhit tomonidan qanday 
qabul qilinayotgani hamda uning ichki salohiyatidagi o‘zgarishlarni tahlil qilish muhim o‘rin egallaydi.

Korxona rahbariyati tomonidan tanlanadigan strategiya xavf-xatar darajasi, avvalgi strategiyalar tajribasi, 
mulk egalari manfaatlari hamda vaqt omilining aniqligi bilan belgilanadi. Shu bilan birga, strategiyani tanlash 
va uni samarali boshqarishda rahbarlarning kasbiy mahorati, mas’uliyatli va mantiqiy yondashuvi hal qiluvchi 
ahamiyatga ega. Amaliyot shuni ko‘rsatadiki, rahbariyatdagi o‘zgarishlar, yetakchining bilim darajasi va 
boshqaruv salohiyati tashkilotning kelajakdagi rivojlanish istiqbolini belgilab beradi.

Marketing esa bir martalik tadbir emas, balki uzluksiz va tizimli jarayon bo‘lib, marketing maqsadlarini 
rejalashtirish hamda ularga erishishga qaratilgan strategiyalarni ishlab chiqish va amalga oshirishni o‘z 
ichiga oladi. Marketing strategiyasini shakllantirish korxonaning biznesni qanday yuritishiga bevosita ta’sir 
ko‘rsatadi, shu sababli uni ehtimoliy natijalarni hisobga olgan holda puxta rejalashtirish talab etiladi. Mazmun 
va mohiyatiga ko‘ra marketing strategiyasi strategik rejalashtirishning keng qamrovli vositasi bo‘lib, u biznes 
faoliyatini izohlash, mahsulot va xizmatlarning bozordagi holati hamda rolini aniqlash, asosiy mijozlar va 
raqobatchilarni tavsiflash, zarur marketing taktikalarini belgilash, shuningdek, marketing rejasini ishlab chiqish 
va uning samaradorligini baholash imkonini beradi (1-rasm).

1-rasm. Xizmat ko‘rsatish sohasida raqobatbardoshlikni ta’minlash bosqichlari.

Xizmat ko‘rsatish sohasida marketing strategiyasining samaradorligi, avvalo, maqsadli auditoriyani aniq 
belgilash bilan uzviy bog‘liqdir. Har bir korxona o‘z faoliyatini qaysi iste’molchi guruhiga yo‘naltirayotganini 
aniqlab olishi natijasida mazkur segment ehtiyojlariga mos mahsulot va xizmatlarni ishlab chiqish imkoniyatiga 
ega bo‘ladi. Shu bilan birga, auditoriya xususiyatlariga mos tanlangan marketing vositalari va usullari bozor 
sharoitida raqobat ustunligini ta’minlashga xizmat qiladi. Marketing strategiyasini shakllantirish jarayonida 
raqobat muhitini chuqur tahlil qilish muhim ahamiyat kasb etib, bunda raqobatchilarning strategiyalari, taklif 
etilayotgan xizmatlar assortimenti, narx siyosati hamda mijozlarga ta’sir mexanizmlarini o‘rganish orqali 
raqobatchilardan farqlanuvchi noyob afzalliklarni aniqlash mumkin.

Xizmatlar sohasida raqobatbardoshlikni ta’minlash innovatsiyalarni joriy etish va xizmat sifatiga doimiy 
e’tibor qaratishni talab etadi. Marketing strategiyasi yangi texnologiyalarni tatbiq etish, zamonaviy boshqaruv 
usullaridan foydalanish hamda xizmat ko‘rsatish jarayonlarida yuqori sifat va qulaylikni ta’minlash imkonini 

beradi. Mijozlar ehtiyojlari va xohish-istaklarini chuqur o‘rganishga asoslangan yondashuv kompaniyalarga 
xizmatlarni haqiqiy talablar bilan moslashtirish va shaxsiylashtirilgan xizmat tajribasini yaratish imkonini beradi. 
Shu bilan birga, brendni shakllantirish va uni izchil mustahkamlash, samarali reklama va bozorga chiqish 
strategiyalaridan foydalanish, shuningdek, sodiq mijozlar bazasini rivojlantirish korxonaning raqobatbardoshligini 
oshiruvchi muhim omillar hisoblanadi. Ayniqsa, yuqori sifatli, tezkor va barqaror xizmat ko‘rsatishni ta’minlash 
tashkilotning bozordagi mavqeini mustahkamlab, uzoq muddatli raqobat ustunligini kafolatlaydi.

X U L O S A  V A  T A K L I F L A R
Xizmatlar sohasida raqobatbardoshlikni oshirishda marketing strategiyasining ahamiyati alohida o‘rin 

tutadi. Bozor sharoitida raqobatda muvaffaqiyatga erishish uchun kompaniyalar marketing strategiyalarini puxta 
va samarali tarzda ishlab chiqishlari, mijozlar ehtiyojlari va xohish-istaklariga mos xizmatlarni taklif etishlari, 
ushbu ehtiyojlarning o‘zgarishini doimiy ravishda tahlil qilib borishlari, shuningdek, innovatsion yechimlarni 
izchil joriy etishlari hamda brendni rivojlantirishga qaratilgan choralarni tizimli amalga oshirishlari zarur. 
Mazkur yondashuv xizmatlar sifatini oshirish va iste’molchilar bilan uzoq muddatli barqaror munosabatlarni 
shakllantirish imkonini beradi.

Marketing strategiyasi, o‘z navbatida, kompaniyalarga xizmat faoliyatini rivojlantirish hamda bozorda 
barqaror raqobat ustunligini ta’minlash uchun aniq va istiqbolli yo‘nalishlarni belgilash imkonini yaratadi. 
Shu nuqtai nazardan, xizmat ko‘rsatish sohasida marketing strategiyalarini hududiy xususiyatlarni inobatga 
olgan holda ishlab chiqish, maqsadli auditoriya tahliliga asoslangan xizmatlar paketini shakllantirish, raqamli 
marketing vositalaridan faol foydalanish hamda xizmat sifatini baholashga qaratilgan indikatorlarni joriy etish 
muhim ahamiyat kasb etadi. Shuningdek, brendni mustahkamlash va fidoyi mijozlar bazasini kengaytirishga 
yo‘naltirilgan uzoq muddatli marketing dasturlarini amalga oshirish xizmatlar sohasida raqobatbardoshlikni 
oshirishning samarali yo‘nalishlaridan biri hisoblanadi.

